App. Civ. 611/22/1

QORTI TAL-APPELL

IMHALLFIN
S.T.0. PRIM IMRALLEF MARK CHETCUTI

ONOR. IMRALLEF CHRISTIAN FALZON SCERRI
ONOR. IMRALLEF JOSETTE DEMICOLI

Seduta ta’ nhar il-Hamis, 9 ta’ Mejju, 2024.
Numru 7

Rikors numru 611/22/1 JVC

Lorenza sive Lora Cascun neé Zammit
V.

Direttur tar-Registru Pubbliku
II-Qorti:
1. Din hija sentenza dwar appell imressaqg mill-konvenut Direttur tar-
Registru Pubbliku minn sentenza moghtija mill-Prim’Awla tal-Qorti Civili,

nhar it-3 ta’ Ottubru, 2023, li biha laqghet it-talbiet tal-attri¢i sabiex isimha

fuq l-att tat-twelid taghha jinbidel minn «Lorenza» ghal «Lora».

Dahla

2. B’rikors mahluf imressaq fit-12 ta’ Lulju, 2022, |-attrici fissret li hija
twieldet fit-12 ta’ Mejju, 1952. Tghid li ghalkemm isimha fuq I-att tat-twelid
taghha gie mnizzel bhala «Lorenza», madankollu sa minn ¢kunitha hija
kienet maghrufa bl-isem ta’ «Lora» minn qrabatha u minn hbiebha.
Tishaq li I-isem ta’ «Lora» jinsab rifless fghadd ta’ dokumenti indirizzati

lilha, kemm fil-hajja privata, kif ukoll fil-hajja professjonali taghha.

3. Peress li |-attrici thoss li I-isem ta’ «Lorenza» ma jirrelatax maghha
ghaliex hija minn dejjem kienet maghrufa bhala «Lora», u peress li hija
tallega li dan I-istat ta’ fatt gieghed joholqilha inkonvenjent u pregudizzju,
hija fethet din il-kawza taht I-Artikolu 253(1) tal-Kodiéi Civili u talbet ill-
Prim’Awla tal-Qorti Civili sabiex:

«1. Tiddikjara li I-isem li bih ir-rikorrenti hija konsistentement maghrufa
hija “Lora” u mhux “Lorenza”;

2. Tordna |-korrezzjoni fic-certifikat tat-twelid, anness u mmarkat bhala
Dok A minnu mahrug, bin-numru 4761/1952, fis-sens Ii fil-kolonna
intestata «lsem u kunjom il-wild» jitnehha «Lorenza» u minflok jitnizzel
«Lora»;

Bl-ispejjez kollha kontra I-intimat.»

4. Id-Direttur tar-Registru Pubbliku wiegeb ghal din il-kawza fil-25 ta’

Ottubru, 2022, u gal hekk:

«1. lli jibda billi jinghad li I-Qorti ta’ Revizjoni tal-Atti Nutarili diga kellha
l-okkazjoni Ii tisma’ I-mertu li issa qged jingieb ghall-attenzjoni ta’ din I-

Onorabbli Qorti permezz tar-rikors odjern u li tiddeciedi dwaru. In effetti,
permezz ta’ digriet datat 25 ta’ Marzu 2021, innumerat 258/2021, I-
imsemmija Qorti ¢ahdet it-talba tar-rikorrenti sabiex issir korrezzjoni fuq
[-Att tat- Twelid taghha u minflok I-isem “Lorenza” jitnizzel I-isem “Lora”.
Minn dan id-digriet ma sar ebda appell ai termini tal-Artikolu 257(6) tal-
Kapitolu 16 tal-Ligijiet ta’ Malta, u ghalhekk tali decizjoni issa
tikkostitwixxi res judicata,;

2. llli ghal dak Ii jikkoncerna I-mertu tal-kawza, I-esponent jissottometti
illi huwa mhux edott mill-fatti kif gew iddikjarati fir-rikors promotur;

3. llli strettament minghajr pregudizzju ghall-premess, jinghad illi skont
[-att tat-twelid tar-rikorrenti nnumerat 4761/1952, vera kopja ta’ liema
qed tigi hawn annessa u mmarkata Dok. DRP1, ir-rikorrenti twieldet
fMalta fit-12 ta’ Mejju 1952. Skont I-istess att tat-twelid, fil-kolonna
intestata “Ismijiet moghtija” hemm indikati I-ismijiet “Lorenza Concetta,
Maria-Goretti”, filwaqt illi fil-kolonna intestata “Isem jew Ismijiet kif
ghandha tissejjah” hemm indikat I-isem “Lorenza”, u dan gie ddikjarat
minn Joseph Zammit, missier ir-rikorrenti, meta ghamel in-notifika tat-
twelid. Isegwi ghalhekk illi ma sar ebda zball mill-esponent meta gie
rregistrat |-att tat-twelid tar-rikorrenti;

4. lli r-rikorrenti tispjega li minkejja li fuq l-att tat-twelid taghha hemm
miktub |-isem “Lorenza”, fil-fatt hija minn dejjem kienet imsejha “Lora’,
tant li llum thoss li l-isem “Lorenza” ma jappartjenix lilha. Sabiex

li jindikaw isimha bhala “Lora”,

5. llli fdan ir-rigward, I-esponent jirrileva illi Lora m’huwa xejn ghajr
verzjoni mqassra tal-isem Lorenza, tant illi huwa maghmul mill-ewwel
tliet ittri, “Lor”, u mill-ahhar ittra, “a”, tal-istess isem. Isegwi ghalhekk li
t-tibdil li ged jintalab mir-rikorrenti nec¢essarjament jinkwadra taht |-
artikolu 253(2) tal-Kap. 16 tal-Ligijiet ta’ Malta, fejn il-proviso jghid
testwalment illi “t-talba gudizzjaria msemmija fdan is-subartikolu
m’ghandhiex issir meta |-isem jew l-ismijiet li |-persuna tkun uzat
ghaliha I-familja taghha jkunu biss verzjoni imqassra jew abbrevjazzjoni
tal-isem jew ismijiet li jidhru fl-att tat-twelid relattiv’;

6. llli I-Qorti ta’ Revizjoni tal-Atti Nutarili, fid-digriet fug imsemmi, kienet
Cara u qalet li “I-isem LORA huwa biss mod imgassar jew abbrevjat kif
jista’ jintuza l-isem Lorenza.” Kif diga ntqal, dik id-decizjoni ghaddiet in
gudikat fl-assenza ta’ appell. L-esponent ma jarax li huwa xieraq li r-
rikorrenti llum qed terga’ tipprova tikseb sentenza ohra fuq I-istess
mertu, u li sabiex taghmel dan qieghda sahansitra tipprova tizgwida lill-
Qorti. Dan qed jinghad ghaliex fis-sentenza minnha citata fl-ismijiet
“Anthony sive Tonio Depasquale vs DRP”(612/13JA) deciza mill-Qorti
tal-Appell fl-4 ta’ Dicembru 2018, il-Qorti gieset li I-isem “Tonio” mhux
verzjoni mqassra tal-isem “Anthony, imma huwa verzjoni mqassra tal-
isem “Antonio”, u ghalhekk kwalunkwe somiljanza Ii jista’ jkun hemm

bejn il-kaz citat mir-rikorrenti u |-kaz odjern tista’ biss tintuza kontra t-
talbiet imressqin mill-istess rikorrenti;

7. llli fic-¢irkostanzi, I-esponenti qieghed joggezzjona ghat-talbiet attrici
stante illi I-bidla mitluba tmur kontra dak li jistipola |-proviso sopracitat
tal-Ligi taghna, billi effettivament tikkonsisti fisem, ossia Lora, li m’huwa
xejn ghajr verzjoni mqassra tal-isem Lorenza, li huwa l-isem li kien
moghti lir-rikorrenti mill-genituri taghha;

8. llli finalment u bla hsara ghall-premess, id-Direttur intimat
jissottemetti li fi kwalunkwe kaz l-azzjoni attrici mhijiex attribwibbli ghal
xi ghemil jew nuqqas da parti tieghu u ghalhekk m’ghandux jigi
assoggettat ghall-ispejjez tal-kawza istanti;

9. Salv e¢cezzjonijiet ulterjun.»

5. B’sentenza moghtija fit-3 ta’ Ottubru, 2023, I-Ewwel Qorti cahdet I-
eccezzjonijiet kollha tad-Direttur tar-Registru Pubbliku u lagghet it-talbiet

kollha tal-attrici, wara li ghamlet dawn il-konsiderazzjonijiet li gejjin:

«llli fil-mertu I-Qorti rat id-dokumentazzjoni esibita mill-istess rikorrent
fosthom I-affidavit taghha stess a fol. 5 et seq tal-process fejn fih
tispjega li ghalkemm mal-maghmudija, fuq insistenza tal-arcipriet, hija
nghatat I-isem ta’ Lorenza, il-genituri taghha u I-familjari taghha gatt ma
sejhulha b’dak I-isem izda dejjem sejhulha bl-isem ta’ Lora. 12zid li saret
taf darba mill-Arcipriet waqt it-Tberik li kien jisimha Lorenza u mhux
Lora. Flimkien mal-affidavit prezentat ukoll diversa dokumentazzjoni
mahruga tul hajjitha Ii tirreferi ghar-rikorrenti bhala Lora u mhux
Lorenza.

Tghid li kien recenti li fil-karti ta’ identifikazzjoni taghha beda jitnizzel |-
isem Lorenza jew Lorenza sive Lora anki meta kienet rikoverata I-isptar
u dan qed jikreala konfuzjoni u jgibha fsitwazzjoni surreali ghaliex il-
hbieb u I-familja taghha hadd ma jafha bl-isem ta’ Lorenza. I1zzid Ii hija
assolutament ma tidentifikax mal-isem Lorenza. Tispi¢ca [-affidavit
taghha kif isegwi:

«L-isem Lora huwa parti integrali mill-identita tieghi. Kif semmejt gqabel,
I-isem Lorenza gatt ma kien intenzjonat tant li I-genituri li tawni I-isem
dejjem sejhuli Lora u fil-fatt ricerka fuq I-isem turi li I-isem Lora jista’ jkun
gej minn isem iehor (Doc S) u Il-ismijiet fil-qosor ghall-isem Lorenza ma
ghandhom x’jagsmu xejn ma’ Lora (Doc T).»

Rat id-dokumentazzjoni kollha annessa mal-affidavit tar-rikorrenti li turi

li tul hajjitha r-rikorrenti kemm fis-snin ta’ edukazzjoni taghha sal-livell
tal-Universita u wkoll fuq ix-xoghol dejjem kienet tigi indirizzata bl-isem

ta’ Lora.

Rat id-dokumentazzjoni esibita a fol. 26 u 27 li tikkonsisti fricerka minn
fuq l-internet fug l-isem Lora u minn dawn ir-ricerki jirrizulta li I-isem
Lora ghandu origini kemm bhala isem wahdu kif ukoll bhala varjant ta’
diversi ismijiet ohra li m’humiex Lorenza.

Rat li r-rikorrenti xehdet ukoll quddiem din il-Qorti nhar il-21 ta’ Frar,
2023 a fol. 77 et seq tal-process. F’din ix-xhieda tispjega kif anki ma
istituzzjonijiet finanzjarji ged ikollha problemi sabiex jintuza fil-konfront
taghha Il-isem ta’ Lora tant li spiccat tirrifiuta li johrog ‘cheque book’
fisimha jekk dan ikun juri l-isem ta’ Lorenza. Tixhed ukoll i meta jintalbu
d-dettalji taghha hija dejjem taghti I-isem ta’ Lora u mhux Lorenza.
Tispjega wkoll li I-problema bejn iz-zewg ismijiet bdiet aktar
tesperjenzaha minn meta I-proceduri saru digitali. Tichad li I-isem Lora
huwa verzjoni mqassra tal-isem Lorenza. Tinsisti li kien l-arcipriet li
nizzel I-isem Lorenza ghar-raguni li hu kien jismu Lawrenz u minhabba
I-gaddis San Lawrenz u mhux ghaliex riedu I-genituri taghha. Tkompli li
kemm il-genituri taghha kif ukoll nanniet u zijiet dejjem sejhulha Lora.

J

Rat i¢-cCertifikat tat-twelid originali a fol. 35 tal-process esibit mill-intimat
mar-risposta tiehu u tirrikonoxxi li taht il-kolonna ‘Name or names by
which child is to be called’” hemm indikat I-isem‘Lorenza’.

Rat il-kopja tad-decizjoni tal-Qorti ta’ Revizjoni tal-Atti Nutarili datata 25
ta’ Marzu, 2021 fejn giet michuda t-talba tar-rikorrenti ghaliex dik il-qorti
gieset li I-isem Lora huwa biss verzjoni mqassra tal-isem Lorenza. Rat
ukoll il-kopja tal-process tal-istess decizjoni li giet esibita a fol. 55 et seq
tal-process.

Rat li fdik id-decizjoni ma nghatat l-ebda motivazjoni ohra ghad-
decizjoni ghajr ir-referenza li saret ghall-ec¢¢ezzjoni tad-Direttur tar-
Registru Pubbliku u bl-ebda mod ma saret xi referenza ghall-provi
dokumentarji li ressqget ir-rikorrenti daqslikieku dawn ma gewx esibiti. In
oltre ma jirrizultax mill-pro¢ess li r-rikorrenti nghatat [-opportunita li
tixhed jew tirribatti ghar-risposta tad-Direttur tant illi d-decizjoni harget
jumejn wara li giet intavolata r-risposta. Ghalhekk il-Qorti tqis li anki
kieku r-rikorrenti appellat dik id-decizjoni, fid-dawl li fi stadju ta’ appell
ma setghetx tressaq provi ulterjuri ftit li xejn din il-Qorti tista’ tqis I-appell
minn dik id-decizjoni bhala soluzzjoni idonea ghall-vertenza taghha.

Rat [-affidavits tal-familjari tar-rikorrenti fosthom ir-ragel taghha
Nicholas Cascun (fol. 41) fejn jispjega li sa mis-sena 1970 huwa dejjem
kien jaf lir-rikorrenti bl-isem ta’ Lora. Jixhed ukoll kif martu tant idejjagha
li xi hadd jghajtilha bl-isem ta’ Lorenza li lanqas iggorr il-karta tal-identita
maghha stante li taqra Lorenza sive Lora. Martu dejjem tinsisti li isimha
huwa dak ta’ Lora u li din is-sitwazzjoni qed tikissirha mentalment. IZzid
li ged jinholoq konfuzjoni fisem martu ghaliex uhud mid-dipartimenti
Jirrikonoxxuha bhala Lora u ohrajn bhala Lorenza.

Rat ukoll I-affidavit tal-kollega taghha Diane Debono (fol. 42) li tixhed li
fuq il-post tax-xoghol kulhadd jaf lir-rikorrenti bhala Lora u dan ghal
numru twil ta’ snin. L-istess tixhed kollega ohra taghha Brigitte Vassallo
a fol. 44 tal-process.

Ont ir-rikorrenti Connie Borg fl-affidavit taghha a fol 43 tghid i hija
trabbiet ma’ ohtha u dejjem kienet tafha bl-isem ta’ Lora u saret biss taf
li kellha |-isem ta’ Lorenza meta harget il-karta tal-identita tar-rikorrenti
li kienet turi I-isem ta’ Lorenza. Tghid ukoll:

«Lora tinkwieta hafna meta xi hadd jghajtilha Lorenza ghaliex tghidli ma
tista’ qatt tidenfitika ma’ isem li qatt ma fforma parti mill-identita taghha
u li qatt ma nghata importanza jew gie rikonnoxut minn ommna jew
missierna, u li hadd ma jafha bih.»

A fol. 45 tal-process Vivienne Paris tixhed li hija ilha hbieb mis-sena
1964 mar-rikorrenti. Issostni li hija dejjem taf lir-rikorrenti bl-isem ta’
Lora u li kulhadd kien hekk isejhilha inkluz hbieb u familjari. 1zzid Ii kieku
tisma’ lil xi hadd jghajjat lir-rikorrenti bhala Lorenza probabbilment
langas tinduna li ged jirreferu ghaliha.

Rat in-nota tar-rikorrenti li fuq talba tad-Direttur intimat esibit kopja ta’
tliet kuntratti fejn fl-ewwel wiehed hija ma tirrizultax filwaqt li fit-tieni u t-
tielet wiehed tas-snin 2008 u 2018 hija giet indikata bhala Lorenza sive
Lora Cascun.

Rat il-kopja tac-certifikat taz-zwieg li sehh fit-12 ta’ Dicembru, 1976 fejn
jidher li r-rikorrenti giet indikata bhala ‘Lorenza known as Lora Zammit’
(fol. 95) u tac-certifikat tat-twelid ta’ bin ir-rikorrenti fejn hija giet indikata
bhala ‘Lorenza-Lora’ (fol. 96).

Ikkunsidrat ulterjoment:

llli da parti tieghu I-intimat fis-sottomissjonijiet tieghu jibqa’ jinsisti li
jezistu ragunijiet fil-ligi sabiex it-talba tar-rikorrenti tigi michuda a tenur
tal-Artikolu 253(2) tal-Kap. 16 Kodi¢i Civili ta’ Malta u dan stante |i
jsostni li I-isem Lora huwa sempli¢i abbrevjazzjoni tal-isem Lorenza.

lIli I-Qorti wara Ili gharblet sew il-provi kollha fl-atti rat li r-rikorrenti gatt
tul hajjitha ma ntuza I-isem ta’ Lorenza fil-konfront taghha. Fil-fatt
jirrizulta li ghajr ghall-indikazzjoni tal-isem ‘Lorenza’ fic-Certifikat tat-
twelid Ii rrizulta li tnizzel fuq insistenza tal-arcipriet li dak iz-zmien kien
jinsisti fuq isem ta’ xi qaddis, sa mit-twelid ir-rikorrenti dejjem giet
riferuta bl-isem ta’ Lora kemm mill-genituri taghha, minn hutha, minn
familjari u hbieb. llli ghalhekk huwa car li mhux minnu Ii I-isem Lora
huwa rizultat ta’ abbrevjazzjoni tal-isem Lorenza u dan ghaliex li kieku
kien hekk allura kien jirrizulta mill-provi li fxi mumenti fhajjitha r-
rikorrenti kienet tissejjah bl-isem ta’ Lorenza u li f’xi mument gie mibdul
ghal Lora. II-Qorti rat li fil-fatt I-uni¢i dokumenti fejn hija tnizzlet bhala
Lorenza sive Lora kienu dokumenti li kienu oltre I-kontroll tal-istess

rikorrenti.

llli din il-Qorti hija konvinta li r-rikorrenti dejjem uzat I-isem Lora u gatt
ma uzat l-isem ta’ Lorenza ghalhekk qatt ma kien hemm xi mument fejn
I-isem Lorenza gie abbrevjat ghal Lora kif ged jallega I-intimat. llli fil-fatt
jJirrizulta mill-atti li 1-isem Lora jista’ jkun isem wahdu kif ukoll jista’ jkun
derivat minn diversi ismijiet ohra bhala ezempju I-isem Laura u mhux
necessarjament ghandu jitqgies bhala abbrevjazzjoni tal-isem Lorenza.

llli fug kollox din il-Qorti rat li din il-konfuzjoni fisem ir-rikorrenti, liema
problema giet acc¢ennwata bid-digitilazzjoni tas-sistemi tad-
Dipartiment, hija sors kbir ta’ dwejjaq u stress ghar-rikorrenti u din il-
Qorti ma tarax ghalfejn m’ghandhiex tkun hi li telimina din il-konfuzjoni
b’dana li dan huwa fl-ahjar interess ta’ kulhadd.

llli [-Qorti ma tifhimx ir-raguni ghalfejn id-Direttur intimat jinsisti
dagshekk sabiex jinzamm I-istatus quo li jservi biss bhala mezz ta’
konfuzjoni kbira anki ma’ terzi filwaqt li jwassal ghal dwejjaq kbar f'hajjet
ir-rikorrenti. Ir-rikorrenti dejjem kienet maghrufa bl-isem ta’ Lora u
ghalhekk kwalunkwe referenza ghall-isem Lorenza ghandha titnehha
kemm ai fini ta’ nuqqas ta’ konfuzjoni ma’ terzi u wkoll fl-ahjar interess
tas-sahha, anki mentali, tal-istess rikorrenti.

Ghar-ragunijiet kollha suesposti I-Qorti, filwaqt li tiddikjara li fil-kaz
odjern mhix ged tqis |-isem Lora bhala abbrevjazzjoni tal-isem Lorenza,
ser tghaddi sabiex tilqa’ t-talbiet tar-rikorrenti. Stante li ma jirrizultax li

dak li sehh huwa rizultat ta’ xi zball da parti tal-intimat |-ispejjez
ghandhom jigu sopportati mir-rikorrenti stess.»

6. Id-Direttur tar-Registru Pubbliku appella minn din is-sentenza
b’rikors tal-25 ta’ Ottubru, 2023 u talab lil din il-Qorti sabiex thassar is-
sentenza appellata. L-aggravji tieghu huma dawn: (i) li s-sentenza
appellata hija nulla ghaliex I-Ewwel Qorti nagset milli tgis I-e¢¢ezzjoni tar-
res iudicata li tgajmet minnu fl-ewwel ec¢ezzjoni tar-risposta mahlufa; (ii)
li din il-kawza ma setghetx issir mill-attri¢i ghaliex bejn il-partijiet ga hemm
gudikat li jorbothom; u (iii) li fkull kaz, it-talbiet attri¢i xorta wahda ma
setghux jintlagghu ghaliex «Lora» hija biss verzjoni mqgassra ta’

«Lorenza» u skont il-proviso tal-Artikolu 253(2) tal-Kodiéi Civili ma

tistax issir talba gudizzjarja sabiex jigi mgassar I-isem li hemm imnizzel

fl-att tat-twelid.

7. L-attrici wiegbet ghal dan I-appell fil-5 ta’ Marzu 2024 u tat ir-
ragunijiet taghha ghala dan I-appell ghandu jigi michud u s-sentenza

appellata ghandha tibga’ kif inhi.

8. [I-Qorti wara li rat I-atti kollha tal-kawza, tqgis li m’hemmx il-htiega li

tgieghed dan |-appell ghas-smigh u b’hekk sejra tghaddi minnufih ghas-

sentenza b'rihet I-Artikolu 152(5) tal-Kodi¢i ta’ Organizzazzjoni u

Procedura Civili.

Konsiderazzjonijiet:

9. Fl-ewwel aggravju tieghu d-Direttur appellant isostni li I-Ewwel

Qorti nagset kompletament milli tqis u tiddeciedi I-ewwel e¢cezzjoni tar-
risposta mahlufa tieghu dwar il-gudikat mahlug bejn il-partijiet, bid-
decizjoni tal-Qorti ta’ Revizjoni tal-Atti Nutarili moghtija fil-25 ta’ Marzu,
2021; decizjoni din, li ma gietx appellata mill-attri¢i skont I-Artikolu 257(6)

tal-Kodi¢i Civili.

10. Id-Direttur appellant jghid li huwa ressaq provi dwar din I-e¢¢ezzjoni

tal-gudikat ghaliex ressaq kopja legali tal-atti li nzammu quddiem il-Qorti

ta’ Revizjoni tal-Atti Nutarili u ghafas hafna fuq is-siwi ta’ din I-e¢¢ezzjoni
fin-nota ta’ sottomissjonijiet tieghu. Minkejja dan pero, id-Direttur
appellant jilmenta li ghalkemm I-Ewwel Qorti galet fil-parti dispozittiva tas-
sentenza taghha, li hija kienet gieghda tichad l|-ec¢cezzjonijiet kollha
tieghu, b’danakollu I-istess Direttur jishaq li hija ma gisitx din I-e¢¢ezzjoni
u l-unika darba fis-sentenza appellata fejn saret referenza ghal din I-
ecc¢ezzjoni kienet biss f'dik il-parti tas-sentenza fejn giet riprodotta kelma

b’kelma r-risposta mahlufa tieghu.

11. Minhabba fhekk, id-Direttur appellanti jrid li din il-Qorti tal-Appell
thassar is-sentenza appellata u tibghat I-atti lura lill-Ewwel Qorti sabiex

taghti d-decizjoni taghha dwar din I-e¢¢ezzjoni.

12. Dinil-Qorti tibda billi tghid li huwa dejjem mehtieg li I-Qrati jaghtu r-
ragunijiet ghad-decizjoni taghhom (ara Artikolu 218 tal-Kodi¢i ta’
Organizzazzjoni u Pro¢edura Civili) u li kull dikjarazzjoni deéiziva jew
obbligatorja ghandha tkun fid-dispozittiv tas-sentenza (ara Artikolu 219

tal-Kodiéi ta’ Organizzazzjoni u Proéedura Civili).

13. Il-htiega li kull sentenza tal-Qrati tkun motivata, tirrifletti wiehed mill-
principji ewlenin tal-gustizzja naturali, viz. li d-decizjoni jrid ikun fiha r-
raguni I-ghala tkun inghatat decizjoni u mhux ohra. Il-htiega ta’

motivazzjoni xierqa f'sentenza tgieset dejjem bhala element kostituttiv

ewlieni biex jiddetermina s-siwi ta’ sentenza, ghaliex dan mhux biss
isejjes il-parti dispozittiva taghha, imma jfisser lill-partijiet kif u ghaliex il-
Qorti tkun waslet ghal dik id-decizjoni (ara Joseph Sammut et v.
Carmelo sive Charles Scerri et dec¢iza mill-Qorti tal-Appell fis-6 ta’

Ottubru, 2020).

14. Sentenza li ma tipproducix I-e¢cezzjonijiet tal-konvenut fid-dahla
tas-sentenza u li ma ssemmi xejn dwarhom fil-galba tas-sentenza twassal
ghan-nullita ta’ dik I-istess sentenza, minhabba li n-nuqqas ta’ ezami ta’
dawk |-e¢cezzjonijiet iwassal mhux biss ghal pregudizzju serju ghall-
konvenut skont |-Artikolu 789(1)(¢) tal-Kodici ta’ Organizzazzjoni u
Procedura Civili izda sahanistra anke ghal nuqgas ta’ smigh xieraq
ghall-ghanijiiet tal-Artikolu 790 tal-Kodi¢i ta’ Organizzazzjoni u
Proéedura Civili (ara Paul Waldboth v. Nazzareno Micallef deéiza mill-

Qorti tal-Appell fit-30 ta’ Lulju, 2010).

15. ll-motivazzjoni f'sentenza perd ma titlobx li I-Qorti toqghod issemmi
b’reqqa kull sottomissjoni jew kull prova li tkun tressqet quddiemha, izda
jkun bizzejjed li r-ragunament maghmul minn dik il-Qorti jwassal biex
jorbtu ma’ dak li jkun intalab u dak li jkun deciz (ara Panta Marketing and
Services Limited v. Direttur Generali (Dwana) deciza mill-Qorti tal-

Appell fit-28 ta’ April, 2021).

16. Sentenza mhijiex milquta min-nullita, jekk minn gari taghha jkun
jidher li I-Qorti tkun ghamlet stharrig tal-kwistjonijiet rilevanti (ara Simon
Bezzina et v. Le Beau Champs Limited et dec¢iza mill-Qorti tal-Appell

fit-12 ta’ Lulju, 2019).

17. Inghad f'dan is-sens, li sentenza li ma tkunx ¢ahdet wahda wahda
l-ec¢ezzjonijiet tal-konvenut, xorta wahda hija meqgjusa li tkun wahda
motivata ghall-ghanijiet tal-ligi, jekk mill-gabra tal-konsiderazzjonijiet u
mill-parti dispozittiva tas-sentenza, ikun hemm taghrif bizzejjed dwar i¢-
¢ahda tal-eccezzjonijiet (ara IlI-Perit Joseph Paul Mallia et v. Francis
Deguara et deciza mill-Qorti tal-Appell fit-30 ta’ Mejju, 2008). Jinsab
mizmum ukoll fil-gurisprudenza li I-fehma tal-Qorti fug talba jew
eccezzjoni partikolari tista’ tkun wahda impli¢ita, sakemm din tkun tista’
tinstilet mis-sens tas-sentenza (ara Olven Mangion nomine v. Andreas

Gerdes deciza mill-Qorti tal-Appell fis-27 ta’ Marzu, 2020).

18. Fil-kaz taghna d-Direttur appellant gieghed jghid hazin li I-Ewwel
Qorti injorat |-eccezzjoni tieghu dwar il-udikat mahlug bid-decizjoni
(mhux appellata) tal-Qorti ta’ Revizjoni tal-Atti Nutarili. Langas ma huwa
minnu dak imtenni mid-Direttur appellant li I-unika riferenza li saret ghar-
res iudicata kienet biss fid-dahla tas-sentenza appellata fejn giet

riprodotta r-risposta mahlufa tieghu.

19. Jidher li d-Direttur appellant, jew ma qgarax is-sentenza kollha jew
inkella ma grahiex sew. Dan ghaliex |-Ewwel Qorti ddedikat zewg
paragrafi shah fis-sentenza taghha b’rabta mad-decizjoni tal-Qorti ta’

Revizjoni tal-Atti Nutarili. Fihom inghad hekk:

«Rat il-kopja tad-decizjoni tal-Qorti ta’ Revizjoni tal-Atti Nutarili datata
25 ta’ Marzu, 2021 fejn giet michuda t-talba tar-rikorrenti ghaliex dik il-
gorti gieset li I-isem Lora huwa biss verzjoni mqassra tal-isem Lorenza.
Rat ukoll il-kopja tal-process tal-istess decizjoni li giet esibita a fol. 55
et seq tal-process.

Rat li fdik id-decizjoni ma nghatat l-ebda motivazjoni ohra ghad-
decizjoni ghajr ir-referenza li saret ghall-eccezzjoni tad-Direttur tar-
Registru Pubbliku u bl-ebda mod ma saret xi referenza ghall-provi
dokumentarji li ressqget ir-rikorrenti daqgslikieku dawn ma gewx esebiti.
In oltre ma jirrizultax mill-process Ii r-rikorrenti nghatat I-opportunita li
tixhed jew ftirribatti ghar-risposta tad-Direttur tant illi d-decizjoni harget
jumejn wara Ii giet intavolata r-risposta. Ghalhekk il-Qorti tgis li anki
kieku r-rikorrenti appellat dik id-decizjoni, fid-dawl li fi stadju ta’ appell
ma setghetx tressaq provi ulterjuri ftit i xejn din il-Qorti tista’ tqis I-appell
minn dik id-decizjoni bhala soluzzjoni idonea ghall-vertenza taghha.»
20. Tajjeb jew hazin, I-Ewwel Qorti qalet li hi mhux ha tqgis din id-
decizjoni tal-Qorti ta’ Revizjoni tal-Atti Nutarili ghal tliet ragunijiet: (i) li din
id-decizjoni ma gietx motivata peress li I-Qorti ta’ Revizjoni tal-Atti Nutarili
rreferiet biss ghall-e¢¢ezzjoni tad-Direttur tar-Registru Pubbliku; (ii) i I-
Qorti ta’ Revizjoni tal-Atti Nutarili ma qisitx il-provi dokumentarji mressga
fl-atti; u (iii) li I-Qorti ta’ Revizjoni tal-Atti Nutarili ma tatx l-opportunita lill-
attri¢i biex tikkontesta u tressaq provi kontra |-e¢¢ezzjoni tad-Direttur tar-
Registru Pubbliku dwar it-tqassir tal-isem, tant li d-decizjoni tal-Qorti ta’

Revizjoni tal-Atti Nutarili nghatat jumejn biss wara li dahlet it-twegiba tad-

Direttur.

21. Dawn ir-ragunijiet moghtija mill-Ewwel Qorti jistghu jkunu hziena
jew mhux b’sahhithom bizzejjed biex ixejnu I-e¢¢ezzjoni tal-gudikat. Dan

narawh aktar ’il quddiem waqt Il-istharrig tat-tieni aggravju.

22. Li huwa zgur pero, li ghall-ghanijiet tal-ewwel aggravju, ma jistax

jinghad illi s-sentenza mhijiex motivata jew li I-Ewwel Qorti ma tatx kas

tal-ewwel ec¢cezzjoni tad-Direttur apppellant.

23. L-ewwel aggravju tad-Direttur appellant ghalhekk gieghed jigi

michud.

24. Fit-tieni_agqgravju tieghu, id-Direttur appellant isostni li I-Ewwel

Qorti kellha tilga’ I-ec¢¢ezzjoni tieghu tal-gudikat.

25. Huwa jghid li b’rikors imressaq taht I-Artikolu 257 tal-Kodiéi Civili,
[-attrici kienet talbet lill-Qorti ta’ Revizjoni tal-Atti Nutarili sabiex dan
ibiddlilha isimha minn fuq I-att tat-twelid taghha billi minflok «Lorenzax»
jitnizzel «Lorax. l-Qorti ta’ Revizjoni tal-Atti Nutarili izda kienet ¢ahdet din
it-talba b’decizjoni tal-25 ta’ Marzu, 2021 ghaliex galet li skont I-Artikolu
253(2) tal-Kodiéi Civili mhuwiex permess li wiehed jitlob korrezzjoni
fismu li jikkonsisti biss fi tgassir tal-isem. Din id-decizjoni ma gietx

appellata quddiem il-Qorti tal-Appell skont |-Artikolu 257(6) tal-Kodici

Civili. Ghalhekk id-Direttur tar-Registru Pubbliku jsostni li llum hemm

gudikat bejn il-partijiet dwar il-kwistjoni tal-bdil tal-isem tal-attri¢i.

26. Ghalkemm ghar-radunijiet kemxejn differenti minn dawk moghtija
mill-Ewwel Qorti, din il-Qorti tqis li din I-e¢¢ezzjoni tal-gudikat mhijiex

wahda fejjieda.

27. Fil-fehma ta’ din il-Qorti, kemm |-e¢¢ezzjoni tal-gudikat imgajma fir-
risposta mahlufa, kif ukoll dan Il-aggravju marbut mal-imsemmija
eccezzjoni, x'aktarx gew imressqa mid-Direttur tar-Registru Pubbliku fuq
interpretazzjoni hazina jew inkompleta tieghu tar-relazzjoni li hemm bejn

l-Artikolu 253 u I-Artikolu 257 tal-Kodié¢i Civili.

28. Jissokta jinghad li I-kriterju mehtieg ghall-interpretazzjoni ta’ ligi li
tkun gieghda tigi mithaddta huwa dak, li I-ligi trid titqies bhala haga wahda
shiha u strutturata. Ghalhekk, bhala principju generali, min jinterpreta I-
ligi ghandu ffittex it-tifsira tajba taghha, wara li jgis kemm id-diversi
partijiet ta’ dak l-istess artikolu tal-ligi, kemm artikoli ohra li jinsabu fl-
istess ligi, u kif ukoll, fejn mehtieq, dak li jghidu numru ta’ ligijiet ohra meta
mogqrija flimkien (ara Raymond Cassar v. Montekristo Vineyards
Limited deciza mill-Qorti tal-Appell fis-27 ta’ April, 2023 u Clover
Holdings Limited v. Kummissarju tat-Taxxa fuq il-Valur Mizjud

deciza mill-Qorti tal-Appell (Kompetenza Inferjuri) fit-28 ta’ Marzu, 2008).

29. Sewwasew fil-kaz taghna, gari shih u strutturat tal-Artikoli 253 u
257 tal-Kodiéi Civili, ghandu jwassal ghall-konkluzjoni li d-deéizjoni
mhux appellata tal-Qorti ta’ Revizjoni tal-Atti Nutarili ma tistax

tikkostitwixxi gudikat bejn il-partijiet.

30. Jibda billi jinghad li I-ligi donnha taghmel distinzjoni bejn talba
gudizzjarja biex wiehed jikkoregi xi att tal-istat Civili tieghu (Artikolu
253(1) tal-Kodiéi Civili) u azzjoni gudizzjarja biex wiehed jirregistra I-
isem li huwa maghruf bih ma’ kulhadd minflok l-isem |i jidher fl-att tat-
twelid tieghu (Artikolu 253(2) tal-Kodiéi Civili). Dawn iz-zewg subinéizi

tal-Artikolu 253 jagraw hekk:

«253. (1) Kull persuna tista’ taghmel talba gudizzjarja ghall-
korrezzjonijiet jew thassir ta’ registrazzjoni, jew ghar-registrazzjoni ta’
att illi d-Direttur, bil-kunsens tal-Imhallef irtirat jew Magistrat irtirat jew
avukat irtirat tal-Qorti ta’ Revizjoni tal-Atti Nutarili, ikun irrifiuta li jir¢ievi.

(2) Kull persuna tista’ taghmel talba gudizzjarja ghar-registrazzjoni tal-
isem jew ismijiet, liema isem jew ismijiet il-persuna tkun uzat jew tkun
uzat ghaliha I-familja taghha, u liema jkunu ddikjarati mill-qorti li huma
l-isem jew |-ismijiet li bihom il-persuna kienet konsistentement imsejha,
minflok l-isem jew l-ismijiet li jidhru fl-att tat-twelid relattiv jew li huma
mnizzla fir-Registru ta’ Persuni Adottati bhala I-isem jew I-ismijiet
moghtija u I-isem jew I-ismijiet i bihom it-tarbija ghandha tigi msejha:

Izda, t-talba gudizzjarja msemmija fdan is-subartikolu m’ghandhiex
issir meta l-isem jew l-ismijiet li |-persuna tkun uzat jew tkun uzat
ghaliha I-familja taghha jkunu biss verzjoni imqassra jew abbrevjazzjoni
tal-isem jew ismijiet li jidhru fl-att tat-twelid relattiv.»

31. Huwa sintomatiku li ladarba I-ledislatur hass li kellu jirregola dawn

iz-zewq sitwazzjonijiet taht zewg subincizi differenti, allura wiehed bilfors

irid jikkonkludi li dawn iz-zewd azzjonijiet mhumiex I-istess. Ifisser
ghalhekk li azzjoni dudizzjarja mibdija taht I-Artikolu 253(2) biex wiehed
ibiddel l-isem registrat fl-att tat-twelid tieghu bl-isem li huwa juza u li jinsab
maghruf bih man-nies, hija differenti mill-azzjoni gudizzjarja tant |-

Artikolu 253(1) biex wiehed jikkoregi att tal-istat Civili tieghu.

32. Id-differenza ewlenija bejn iz-zew§ azzjonijiet hija li fil-kaz ta’
azzjoni ghall-korrezzjoni taht I-Artikolu 253(1) hemm bzonn li wiehed juri
li sehh zball meta Jie registrat I-att tal-istat Civili tal-individwu inkwistjoni
(ara Marcus Marshall nomine v. Direttur tar-Registru Pubbliku deciza
mill-Qorti tal-Appell fis-26 ta’ Mejju, 2006), filwaqt li fil-kaz ta’ azzjoni
ghall-bdil tal-isem taht I-Artikolu 253(2), il-legislatur ma riedx li jintwera li
jkun sar zball mid-Direttur tar-Registru Pubbliku jew li kien hemm xi
nuqgas ta’ ftehim bejn min mar jirregistra t-twelid u min ikun nizzel it-
taghrif, izda dak li jkun, irid juri biss ghas-sodisfazzjon tal-Qorti li I-
persuna kienet, ghal ¢ertu tul ta’ Zzmien, maghrufa b’mod konsistenti minn
kulhadd bl-isem li gieghed jintalab li jidhol minflok I-isem moghti (ara
Albert Gatt et v. Direttur tar-Registru Pubbliku deciza mill-Prim’Awla

tal-Qorti Civili fit-12 ta’ Dicembru, 2001).

33. i kif inghad mill-Prim’Awla tal-Qorti Civili fis-sentenza Mariella
Xerri v. Id-Direttur tar-Registru Pubbliku deciza fil-21 ta’ Novembru,

2000, «bi “Zball” fatt ta’ I-istat civili, il-ligi taghna tifthem haga aktar minn

sempli¢i xewqa ta’ bidla.»

34. ll-gurisprudenza taghna hija mizghuda b’hafna sentenzi fejn gew
milqugha talbiet ghall-korrezzjonijiet ta’ atti civili, bhal perezempiju: (i) fejn
il-kunjom «Axiag» gie kkoregut ghal «Axiak» (ara Pierre Axiak et v. Id-
Direttur tar-Registru Pubbliku deciza mill-Prim’Awla tal-Qorti Civili fil-
21 ta’ Gunju, 2001); (ii) fejn il-kunjom «Grixti» gie kkoregut ghal «Griscti»
(ara Jason Paul Grixti v. Id-Direttur tar-Registru Pubbliku deciza mill-
Prim’Awla tal-Qorti Civili fl-24 ta’ Ottubru, 2002); (iii) fejn punteggatura
hazina giet imnehhija bejn l-ewwel u t-tieni isem tal-wild (ara Joseph
Vella et v. Id-Direttur tar-Registru Pubbliku deciza mill-Prim’Awla tal-
Qorti Civili fil-5 ta’ April, 2001); (iv) fejn sar zball fil-jum tat-twelid tal-wild
(ara Alfred Zammit v. Id-Direttur tar-Registru Pubbliku deciza mill-
Prim’Awla tal-Qorti Civili fl-24 ta’ Settembru, 2001); (v) fejn sar zball fil-
post tat-twelid tal-wild (ara Avukat Dr. Mario Caruana nomine V.
Avukat Generali et deciza mill-Prim’Awla tal-Qorti Civili fI-20 ta’ Gunju,
2006); (vi) fejn sar zball dwar jekk il-genituri kinux mizzewgin jew le (ara
Khaled Yassine pro et noe v. Direttur tar-Registru Pubbliku deciza
mill-Prim’Awla tal-Qorti Civili fis-7 ta’ Mejju, 2008); u (vii) fejn kunjom ta’
nisel barrani gie miktub b’'mod hazin (ara L-Avukat Dr. Marlon Borg
nomine v. Direttur tar-Registru Pubbliku deciza mill-Qorti tal-Appell fit-

12 ta’ Lulju, 2023).

35. Hekk li giet imfissra d-differenza bejn talba gudizzjarja biex wiehed
jikkoregi xi att tal-istat cCivili tieghu u azzjoni gudizzjarja biex wiehed
jirregistra l-isem li huwa maghruf bih ma’ kulhadd minflok I-isem i jidher
fl-att tat-twelid tieghu, il-Qorti tista’ tghaddi biex tqis il-kompetenza li bil-

ligi hija moghnija lill-Qorti ta’ Revizjoni tal-Atti Nutarili.

36. ll-kompetenza tal-Qorti ta’ Revizjoni tal-Atti Nutarili, fejn ghandu
xXjagsam ma’ atti tal-istat Civili, tinsab stabbilita fl-Artikolu 257(1) tal-
Kodié¢i Civili, li jghid hekk:

«257. (1) Minkejja dak kollu li hemm fid-dispozizzjonijiet tal-artikoli 253
sa 256, it-tnejn inkluzi:

(a) il-korrezzjoni ta’ registrazzjoni li tkun rettifika ta’ indikazzjoni
Zbaljata ta’ xi wahda jew izjed mill-hwejjeg imsemmijin, dwar kull att,
fit-Tagsima Il tal-Ewwel Skeda li tinsab ma’ dan il-Kodici, tista’ wkoll
issir_fug ordni _maghmul bil-miktub mill-Imhallef irtirat jew mill-
Magistrat irtirat jew mill-avukat irtirat tal-Qorti ta’ Revizjoni tal-Atti
Nutarili; u

(b) fejn ir-registrazzjoni ta’ Att tat-Twelid ta’ persuna tkun tista’ taghti
lok ghall-holqien ta’ identita doppja jew nuqqas ta’ carezza dwar I-
identita ta’ dik il-persuna peress illi dik il-persuna ma tkunx ghadha
registrata b’dak l-isem u, jew dak il-kunjom fl-atti u, jew dokumenti
ufficjali ta’ pajjiz iehor, I-Imhallef irtirat jew il-Magistrat irtirat jew I-
avukat irtirat tal-Qorti ta’ Revizjoni tal-Atti Nutarili ghandu jkollu s-
setgha, fuq rikors ta’ dik il-persuna, li jordna li jsiru I-annotazzjonijiet
mehtiega fuq I-Att tat-Twelid ta’ dik il-persuna kif ukoll fug kull att
iehor tal-istat ¢ivili li fih jidhru I-isem u, jew il-kunjom tal-imsemmija
persuna sabiex |-imsemmi tibdil fl-isem u, jew il-kunjom ikun
maghruf.»

37. ll-paragrafu (a) ta’ dan is-subinciz jaghti s-setgha lill-Qorti ta’
Revizjoni tal-Atti Nutarili sabiex tikkoredi atti tal-istat civili li huma diga

registrati. ll-kliem «il-korrezzjoni ta’ registrazzjoni .... tista’ wkoll issir fuq

ordni maghmul bil-miktub mill-Imhallef irtirat jew mill-Magistrat irtirat jew
mill-avukat irtirat tal-Qorti ta’ Revizjoni tal-Atti Nutarili» jaghtu lil din il-Qorti
x'tifhem li azzjoni gudizzjarja ghall-korrezzjoni ta’ atti Civili tista’ ghalhekk
issir kemm quddiem il-grati éivili skont I-Artikolu 253(1) tal-Kodiéi Civili,
kif ukoll quddiem il-Qorti ta’ Revizjoni tal-Atti Nutarili skont I-Artikolu

257(1)(a) tal-Kodiéi Civili.

38. Rajna perd aktar kmieni, li azzjoni ghall-korrezzjoni ta’ att Civili
minhabba Zzball fl-att innifsu, mhijiex |-istess haga bhall-azzjoni ta’
persuna li trid tbiddel I-isem registrat fl-att tat-twelid taghha, bl-isem li hija
maghrufa b’'mod konsistenti minn kulhadd. Kif tajjeb inghad mill-Qorti tal-
Appell fis-sentenza George Camilleri v. Direttur tar-Registru Pubbliku

deciza fit-28 ta’ Frar, 1997:

«Hu immedjatament ovvju u dan ghandu jkun pacifiku illi dik il-Qorti ta’
Revizjoni tal-Atti Notarili tista’ biss tordna i jsiru korrezzjonijiet ta’
registrazzjoni li tkun korrezzjoni ta’ indikazzjoni zbaljata u Ii tal-
indikazzjoni zbaljata trid tkun tirrizulta “on the face” tac-certifikat meta
dan ikun gie regqistrat. Altrimenti ma jkunx Korrett li wiehed jitkellem
dwar il-korrezzjoni ta’ zball.»

39. Jigi b’hekk, li I-Qorti ta’ Revizjoni tal-Atti Nutarili m’ghandhiex
setgha taht I-Artikolu 257(1)(a) tal-Kodi¢i Civili sabiex tibdel I-isem
registrat fl-att tat-twelid minhabba li I-persuna tkun maghrufa b’isem iehor
fil-hajja ta’ kuljum taghha. Dan ghaliex is-setgha tal-Qorti ta’ Revizjoni tal-
Atti Nutarili fdan il-paragrafu hija limitata biss ghall-korrezzjonijiet ta’ atti

¢ivili meta jirrizulta li jkun sehh zball fil-mument tar-registrazzjoni tal-att

tat-twelid.

40. Hekk ukoll, I-Artikolu 257(1)(b) tal-Kodiéi Civili ma setax jaghti s-
setgha lill-Qorti ta’ Revizjoni tal-Atti Nutarili sabiex tistharreg it-talba tal-
attri¢i sabiex tbiddel I-isem li jinsab registrat fl-att tat-twelid taghha. Dan
ghaliex it-tieni paragrafu ta’ dan I-artikolu jghodd meta I-att tat-twelid ikun
ged jintalab biex jigi redistrat fMalta, haga li m’ghandnix fil-kaz tal-lum

ghaliex |-att tat-twelid tal-attri¢i ga jinsab registrat f'Malta.

41. Ifisser ghalhekk li strettament id-decizjoni tal-Qorti ta’ Revizjoni tal-
Atti Nutarili tal-25 ta’ Marzu 2021, li ¢ahdet it-talba tal-attrici sabiex tbiddel
iIsimha minn «Lorenza» ghal «Lora», ma tista’ qatt torbot lill-grati Civili,
ladarba ma jirrizultax li 1-Qorti ta’ Revizjoni tal-Atti Nutarili ghandha s-

setgha taht I-Artikolu 257(1) tal-Kodiéi Civili li tqis talba bhal din.

42. Organu gudizzjarju li m’ghandux gurisdizzjoni la jista’ jilga’ u lanqas
jichad it-talba ghaliex biex jista’ jiehu decizjoni bhal dik, huwa jrid ikollu
gurisdizzjoni biex jiehu gies tat-talba (ara George Vassallo v.
Kummissarju tal-Pulizija de¢iza mill-Qorti tal-Appell fil-5 ta’ Ottubru,

1998).

43. B’zieda ma’ dan, il-Qorti gieghda tqgis ukoll li I-gudikat irid johrog

mid-dispozittiv ta’ sentenza. Ghalhekk, sakemm ma jkunx hemm

sentenza definittiva tal-Qorti fuq il-materja, din tibga’ megjusa bhala mhux
deciza (ara Mario Galea et v. Tacsum Limited deciza mill-Qorti tal
Appell (Kompetenza Inferjuri) fis-16 ta’ Marzu, 2005). Tassew, fin-nuggas
ta’ decizjoni li ghandha |-effetti legali ta’ sentenza definittiva, I-e¢¢ezzjoni
tar-res iudicata ma tistax tintlaga’ (ara Julian Borg et v. Joseph Borg

deciza mill-Qorti tal-Appell fit-28 ta’ April, 2017).

44. Sewwasew fil-kaz taghna mkien fl-Artikolu 257 tal-Kodi¢i Civili
ma nsibu mnizzel li decizjoni ta’ cahda ghall-bdil f'atti ¢ivili moghtija mill-
Qorti ta’ Revizjoni tal-Atti Nutarili ghandha s-sahha ta’ gudikat daqgslikieku
din giet moghtija minn qgorti ¢ivili. Langas ma hemm imnizzel fil-ligi, li min
ikollu talba ghall-bdil fl-atti Civili tieghu mi¢huda mill-Qorti ta’ Revizjoni tal-
Atti Nutarili, ma jistax iressaq kawza quddiem il-grati Civili tant I-Artikolu

253 tal-Kodié¢i Civili.

45.  Huwa minnu li I-Artikolu 257(6) tal-Kodiéi Civili jitkellem dwar
jedd ta’ appell minn ordni tal-Qorti ta’ Revizjoni tal-Atti Nutarili. Fil-fatt dan
[-artikolu tal-ligi jiddisponi hekk:
«257. (6) |d-Direttur tar-Registru Pubbliku, kif ukoll kull persuna li jista’
Jkollha interess, jistghu, fi Zmien sitt (6) ijiem mill-pubblikazzjoni tal-
imsemmi avviz fil-Gazzetta, jappellaw minn dak |-ordni permezz ta’
rikors quddiem il-Qorti tal-Appell.»

46. B’danakollu pero din il-Qorti gieghda tifhem li dan il-jedd tal-appell

jezisti biss meta I-Qorti ta’ Revizjoni tal-Atti Nutarili tkun tat I-ordni bil-

miktub imsemmi fl-Artikolu 257(1)(a) tal-Kodiéi Civili, li permezz tieghu
I-Imhallef jew Magistrat irtirat ikun acéetta I-korrezzjoni kif mitluba, u wara
li dik I-ordni tkun giet imhabbra fuq il-Gazzetta skont |-Artikolu 257(5) tal-
Kodi¢i Civili. Kemm hu hekk il-jedd tal-appell mhuwiex moghti lill-parti li
tkun kisbet I-ordni tal-korrezzjoni; izda dak il-jedd huwa moghti lid-Direttur
tar-Registru Pubbliku u lil kull persuna li jista’ jkollha interess tikkontesta
dik il-korrezzjoni. ll-pubblikazzjoni fil-gazzetta msemmija fl-Artikolu
257(5) tal-Kodiéi Civili hija appuntu mehtiega sabiex min ma jkunx ged
jagbel ma’ dik il-korrezzjoni, isir jaf b’dik il-korrezzjoni u b’hekk ikun jista’

jikkontestaha quddiem il-Qorti tal-Appell.

47.  Billi fil-kaz tal-lum il-Qorti ta’ Revizjoni tal-Atti Nutarili ma hareg I-
ebda ordni bil-miktub fejn awtorizza xi korrezzjoni taht I-Artikolu
257(1)(a) tal-Kodiéi Civili, allura ma seta’ jsir I-ebda appell skont I-

Artikolu 257(6) tal-Kodiéi Civili.

48. Jinzel b’hekk, li lil hemm mill-kwistjoni dwar jekk il-Qorti ta’
Revizjoni tal-Atti Nutarili kellhiex is-setgha taht I-Artikolu 257 tal-Kodi¢i
Civili sabiex tiddeciedi t-talba tal-attriéi sabiex tbiddel I-isem registrat
taghha, bl-isem li hija aktar maghruf bih; xorta wahda jibga’ I-fatt li kull
decizjoni moghtija mill-Qorti ta’ Revizjoni tal-Atti Nutarili fdan ir-rigward
ma tohloq I-ebda xkiel biex il-grati Civili jistharrgu t-talbiet attri¢i, ladarba

din id-decizjoni tal-Qorti ta’ Revizjoni tal-Atti Nutarili la ghandha I-

karatteristiCi ta’ sentenza finali moghtija minn qorti Civili u langas ma
setghet tigi appellata quddiem il-Qorti tal-Appell skont I-Artikolu 257(6)

tal-Kodi¢i Civili.

49. It-tieni aggravju tad-Direttur appellant ghalhekk gieghed jigi mi¢chud

ukoll.

50. Jifdal biss li jigi meqjus it-tielet aggraviju, fejn id-Direttur appellant

gieghed isostni li I-bdil tal-isem tal-attrici minn «Lorenza» ghal «Lora» ma
jistax isir ghaliex skont il-proviso tal-Artikolu 253(2) tal-Kodiéi Civili ma

jistax isir bdil li jkun jikkonsisti biss fi tgassir tal-isem registrat.

51. Danil-proviso tal-ligi jghid li talba ghall-bdil tal-isem, «m’ghandhiex
issir meta l-isem jew l-ismijiet li I-persuna tkun uzat jew tkun uzat ghaliha
I-familja taghha jkunu biss verzjoni imgassra jew abbrevjazzjoni tal-isem

jew ismijiet li jidhru fl-att tat-twelid relattiv.»

52. Interessanti hafna, li sa minn gabel ma dan il-proviso gie mdahhal
ghall-ewwel darba fil-Kodiéi Civili taghna b’rihet I-Att XV tal-2012, diga
kellna gurisprudenza li kienet tghid li persuna ma tistax tressaq talba biex
tqassar l-isem li jkun hemm registrat fl-att tat-twelid taghha (ara Nardu
Balzan Imgareb v. Direttur tar-Registru Pubbliku deciza mill-

Prim’Awla tal-Qorti Civili fit-30 ta’ Gunju 2004, fejn l-attur ressaq talba

ghat-tibdil fl-isem minn «Leonardo» ghal «Nardu»).

53. Fil-fatt il-Qorti tal-Appell, fis-sentenza Stefania maghrufa bl-isem
Steffi Vella Laurenti v. Direttur tar-Registru Pubbliku deciza fit-22 ta’
Frar, 2013, galet li I-proviso tal-Artikolu 253(2) tal-Kodiéi Civili naggax
fil-ligi dak li kien ga stabbilit fil-gurisprudenza. F’din I-istess sentenza
nghad li I-ghan wara I-bdil tal-isem huwa biex dak li jkun inehhi mill-imhuh
tan-nies kull possibbilta ta’ tanhwid dwar I-identifikazzjoni ta’ dik il-persuna.
Sewwasew f'dak il-kaz il-Qorti tal-Appell gieset li ma kien hemm |-ebda
htiega ghalfejn I-isem «Stefania» jinbidel ghal «Steffi» ghaliex dawn ma
kinux ismijiet differenti u ma kinux joholqu tahwid fmohh dak li jkun,
peress li min isejjah lill-attrici bl-isem ta’ «Steffi», jew anke «Stef», kien

jaf li isimha proprju, x’aktarx ikun «Stefania».

54. F’sentenza ohra iktar ricenti, fl-ismijiet Anthony sive Tonio
Depasquale v. Direttur tar-Registru Pubbliku deciza fl-4 ta’ Dicembru,
2018, il-Qorti tal-Appell izda sabet li I-isem «Tonio» mhuwiex it-tagsira
tal-isem «Anthony», peress li jekk stess «Tonio» huwa tagsira tal-isem

«Antonio» mhux «Anthony».

55. Issa fil-kaz taghna d-Direttur appellant gieghed isostni fl-aggravju
tieghu li I-isem «Lora» huwa semplicement tagsira tal-isem «Lorenza»

ghaliex «Lora» huwa «Lorenza» minghajr I-ittri «enz>».

56. Ghalkemm din il-Qorti mhijiex gieghda tippretendi li d-Direttur tar-
Registru Pubbliku kellu f'din il-kawza jipprezenta xi prova onomastika jew
ta’ onomatologija dwar I-istudju tal-etimologija, I-istorja u l-uzu tal-ismijiet
«Lora» u «Lorenza», madankollu hija kienet tistenna li d-Direttur tar-
Registru Pubbliku jipprova l-allegazzjoni tieghu permezz ta’ dokument
jew ta’ xi xhud li jithem fl-ismijiet, li I-isem «Lora» huwa tabilhaqq verzjoni
mgassra tal-isem «Lorenza». Wara kollox skont I-Artikolu 562 tal-Kodi€i
ta’ Organizzazzjoni u Pro¢edura Civili, -obbligu tal-prova ta’ fatt imiss
dejjem lil min jallegah. Jigi b’hekk, li d-Direttur tar-Registru Pubbliku ma
jistax jinheles mill-obbligu tieghu li jipprova l-allegazzjoni tieghu li «Lora»
hija abbrevjazzjoni ta’ «Lorenzay, billi joqghod biss fuq I-interpretazzjoni
suggettiva tieghu li la bejn iz-zewg ismijiet hemm niegsa biss I-ittri «enz»

allura ta’ bilfors hemm abbrevjazzjoni.

57. Kif jghid il-gawl Malti: mitt bniedem mitt fehma. Id-Direttur appellant
ghalhekk ma jistax jghid li «Lora» hija verzjoni gasira ta’ «Lorenza»

ghaliex hekk jidhirlu hu.

58. Ghal dak li jiswa, din il-Qorti stess mhijiex dagstant konvinta bhad-
Direttur appellant li I-isem «Lora» huwa tagsira tal-isem «Lorenza». Ghad
li xX’aktarx dawn iz-zewq ismijiet ghandhom in-nisel taghhom gej mill-

istess kelma Latina, «Laurentumy, li tirreferi ghas-sigar tar-rand (laurel

trees)!, madankollu I-Qorti ma tgisx li llum «Lora» u «Lorenza» huma
megjusa bhala l-istess isem ghalkemm fihom I-istess ittri. Tassew din il-
Qorti tmil aktar lejn il-fehma li I-isem «Lora» illum il-gurnata jista’ jitqies
bhala isem ghalih innifsu ghaliex hafna persuni llum geghdin jinghataw

dan Il-isem fit-twelid taghhom.

59. Barra minn hekk, minn kif taraha din il-Qorti, l-isem «Lora» aktar
jidher li huwa tagsira tal-ismijiet «Loreta, Loretta jew Loredana» milli ta’
«Lorenza», li I-forom imqasra tieghu iktar jidhru li huma «Renza jew

Enza.»

60. Id-Direttur appellant ghalhekk ma sehnlux jikkonvingi lil din il-Qorti
li huwa ghandu ragun fl-e¢¢ezzjoni tieghu li «Lora» hija verzjoni gasira ta’

«Lorenzay.

61. Fl-ahhar nett biex ikun intqal kollox, din il-Qorti langas ma jidhrilha
li d-Direttur appellant irnexxilu jipprova li ma kien hemm |-ebda htiega
ghalfejn I-isem «Lorenza» jinbidel ghal «Lora». Fl-atti tal-kawza
m’hemmx provi li kull min isejjah lill-attri¢i bl-isem ta’ «Lora» jaf li isimha
proprju, huwa «Lorenza». Anzi mix-xhieda mhux meruta tal-attrici jidher
li din it-talba ghall-bdil ta’ isimha mhux gieghda ssir fil-vojt jew b’kapri¢¢

izda ghaliex hija ged ikollha problemi ma’ istituzzjonijiet finanzjarji dwar

L Ir-rand kien megjus mir-Rumani bhala simbolu ta’ rebh, tant li r-rebbieha ta’ xi avveniment
kienu jigu mlibbsin b’kuruna tar-rand fug rashom.

kif gieghda tidentifika ruhha.

62. Anke dan l-ahhar aggravju tieghu ghalhekk gieghed jigi mwarrab.

Decizjoni

Ghaldagstant ghal dawn ir-ragunijiet, il-Qorti ticChad |-appell imressaq

mid-Direttur tar-Registru Pubbliku u ghalkemm ghar-ragunijiet ftit

differenti, gieghda tikkonferma s-sentenza appellata.

L-ispejjez ta’ dan l-appell ghandhom jithallsu mid-Direttur tar-Registru

Pubbliku.
Mark Chetcuti Christian Falzon Scerri Josette Demicoli
Prim Imhallef Imhallef Imhallef

Deputat Registratur
rm

